
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ডাকঘর \פי"לס
প্রহরী। ঘণ্টা এই কথা সবাইকে বলে, সময় বসে নেই, সময় কেবলই চলে যাচ্ছে অমল। কোথায় চলে যাচ্ছে ? কোন দেশে ? يعد প্রহরী। সে কথা কেউ জানে না। : অমল। সে দেশ বুঝি কেউ দেখে আসে নি ? আমার ভারি ইচ্ছে করছে ঐ সময়ের সঙ্গে চলে যাই— যে দেশের কথা কেউ জানে না সেই অনেক দূরে।
প্রহরী। সে দেশে সবাইকে যেতে হবে বাবা ! অমল । আমাকেও যেতে হবে ? প্রহরী। হবে বৈকি! অমল। কিন্তু কবিরাজ যে আমাকে বাইরে যেতে বারণ করেছে। প্রহরী। কোনদিন কবিরাজই হয়তো স্বয়ং হাতে ধরে নিয়ে যাবেন । অমল ? না না, তুমি তাকে জান না, সে কেবলই ধরে রেখে দেয়। প্রহরী। তার চেয়ে ভালো কবিরাজ যিনি আছেন, তিনি এসে ছেড়ে দিয়ে যান। অমল। আমার সেই ভালো কবিরাজ কবে আসবেন ? আমার যে আর বসে
থাকতে ভালো লাগছে না ।
প্রহরী। অমন কথা বলতে নেই বাবা ! অমল । না— আমি তো বসেই আছি – যেখানে আমাকে বসিয়ে রেখেছে সেখান থেকে আমি তো বেরোই নে— কিন্তু তোমার ঐ ঘণ্টা বাজে ঢং ঢং ঢং— আর আমার মন-কেমন করে । আচ্ছা প্রহরী !
প্রহরী। কী বাবা ? অমল। আচ্ছা, ঐ-ষে রাস্তার ওপারের বড়ো বাড়িতে নিশেন উড়িয়ে দিয়েছে, আর ওখানে সব লোকজন কেবলই আসছে যাচ্ছে— ওখানে কী হয়েছে ?
প্রহরী। ওখানে নতুন ডাকঘর বসেছে। অমল। ডাকঘর ? কার ভাকঘর ? প্রহরী। ডাকঘর আর কার হবে ? রাজার ডাকঘর — এ ছেলেটি ভারি মজার। অমল। রাজার ডাকঘরে রাজার কাছ থেকে সব চিঠি আসে ? প্রহরী। আসে বৈকি। দেখো একদিন তোমার নামেও চিঠি আসবে। অমল । আমার নামেও চিঠি আসবে ? আমি যে ছেলেমানুষ । প্রহরী। ছেলেমানুষকে রাজা এতটুকুটুকু ছোট ছোট চিঠি লেখেন। অমল। বেশ হবে। আমি কবে চিঠি পাব ? অামাকেও তিনি চিঠি লিখবেন তুমি কেমন করে জানলে ?

		 এই পাতা শেষ সম্পাদিত হয়েছে ১৫:৩০টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

